
ТАҚРИЗ 

ба афтореферати диссертатсияи Сулаймонзода Манучеҳр Субҳоналӣ дар 

мавзуи «Вазъи ҳуқуқй-конститутсионии сарвари давлат дар кишварҳои 

Осиёи Марказӣ: таҳлили муқоисавй-ҳуқуқй» барои дарёфти дараҷаи 

илмии доктори илмҳои ҳуқуқшиносй аз рӯйи ихтисоси 12.00.02 - Ҳуқуқи 

конститутсионй, ҳуқуқи мурофиаи судии конститутсионй, танзими 

ҳуқуқии ҳокимияти маҳаллй.

Бо даст овардани истиқлоли давлатӣ аз ҷониби ҷумҳуриҳои собиқи 

Иттиҳоди Шуравӣ, аз. ҷумла кишварҳои Осиёи Марказӣ, минтақа ба давраи 

буҳрони амиқи иқтисодӣ ва сиёсии мураккаб рӯ ба рӯ гардид. Ин давра бо 

фурӯпошии идеологияи давлатӣ, азбайнравии низоми якҳизбӣ ва авҷи 

низоъҳои дохилй хосият дошт. Дар ҳамин замина, кишварҳои ғарбӣ нақши 

назаррасро дар минтақа пайдо намуда, таҷрибаи сиёсӣ ва конститутсионии 

онҳо ҳамчун намуна барои истифода дар низоми идоракунии кишварҳои 

Осиёи Марказӣ қабул гардид. Ин замина барои таҳлили муқоисавӣ-ҳуқуқии 

вазъи сарвари давлат дар кишварҳои минтақа ва арзёбии мувофиқат ба 

принсипҳои давлати ҳуқуқбунёд ва меъёрҳои демократа заминаи илмй 

фароҳам овард.

Мавзуи таҳқиқоти диссертатсионии Сулаймонзода Манучеҳр 

Субҳоналӣ, ки ба таҳлили муқоисавӣ-ҳуқуқии вазъи ҳуқуқӣ- 

конститутсионии сарвари давлат дар кишварҳои Осиёи Марказӣ бахшида 

шудааст, дар пасманзари ислоҳоти конститутсионии давлатҳои минтақа ва 

руптди конститсионализми миллии онҳо мубрам ва саривақтӣ мебошад.

Таҳқиқот на танҳо ҷанбаҳои назариявӣ, балки амалӣ, сиёсӣ ва ҳуқуқии 

мавзуи мавриди матраҳро дар бар мегирад, ки ин ба таҳқиқоти илмии соҳа 

ҳузури муайян меорад.

Бо дарназардошти навгониҳои бебаҳси илмии диссертатсия, бояд ба 

мантиқ ва муттасилии таҳлили асосҳои кор диққати махсус дод. Асоснокй ва 

эътимоднокии натиҷаҳои ба дастомада бо истифодаи дурусти манбаъҳои 

статистики ва иттилоотӣ, ҳамчунин таҳлили пурраи базаи меъёрӣ-ҳуқуқӣ 

коми л ан тасдиқ мегардад.

Кор бар пояи маводи дақик ва иттилоотие мебошад, ки мустақилона аз >■
ҷониби муаллиф ҷамъоварӣ шудааст. Аз рӯйи маводи пешниҳодшуда ва 

хулосаҳои бар онҳо асосёфта метавон гуфт, ки рисоланавис бо ҳамаи 

вазифаҳои гузошташуда комилан муваффақ гардид. Навгониҳо ва асоснокии 

нуқтаҳои илмй шубҳаангез нестанд.

Аҳамияти воқеии масъалаҳое, ки муаллиф мавриди таҳқиқ қарор 

додааст, равшан мебошад; сатҳи баланди илмй ва методологии таҳқиқоти 

анҷомдодашуда, асоснокии хулосаҳо, ки бо маводи бодалел ва эътимоднок 

тасдиқ шудаанд, ҷолиб аст. Ғайр аз ин, бояд ба навгониҳои илмй, аҳамияти 

муҳим ва назариявӣ ва ҳамчунин аҳамияти амалӣ ва татбиқии таҳқиқот 

эътибор дод.

Навгониҳои илмй дар он аст, ки барои аввалин бор вазъи ҳуқуқӣ- 

конститутсионии сарвари давлат дар кишварҳои Осиёи Марказӣ бо истифода 

аз усулҳои муқоисавӣ, низомнок ва қиёсӣ таҳлил гардида, хусусиятҳои 

умумй ва вижаи моделҳои миллии идоракунӣ ошкор шудаанд.

Аҳамияти амалӣ ва истифодабарии натиҷаҳои таҳқиқоти 

диссертатсионӣ равшан мебошад: натиҷаҳои ба дастомада метавонанд дар 

фаъолияти мақомоти давлатӣ, такмили моделҳои идоракунии сарвари давлат 

ва ҳамоҳангсозии ваколатҳо бо шохаҳои дигар истифода шаванд. Маводи 

таҳқиқот ҳамчунин барои таълими фаннҳои марбут ба ҳуқуқи 

конститутсионй ва омӯзиши таҷрибаи муқоисавии кишварҳои минтақа 

истифодаи муассир доранд.

Бо вуҷуди ин, қайд кардан ба маврид аст, ки дар матни автореферат 

баъзе масъалаҳои баҳсталаб ба назар мерасанд. Аз ҷумла, дар нуктаҳои 

якуми ба ҳимоя пешниҳодаванда муаллиф қайд мекунад, ки яке аз ҷанбаҳои 

калидӣ дар муайян кардани вазъи ҳуқуқии сарвари давлат, муайян кардани 

мақоми ӯ ҳамчун мақомоти давлатӣ ё шахси мансабдор мебошад, ки чунин 

тасниф аз вазъи дар конститутсия муқарраршудаи сарвари давлат ва нақши 

функсионалии ӯ дар низоми ҳокимияти давлатй вобаста аст. Хуб мешуд, агар 

муаллиф дар ин самт алоқаи мустақими мафҳуми «мақоми сарвари давлат» 

бо низоми мувозинат ва боздорӣ ва табиати ваколатҳои ҳокимиятиро дар >
ҷараёни ҳимояи ошкоро муфассал баён менамуд.

Аз ин лиҳоз, ба муаллиф тавсия мешавад, ки ҳангоми ташхиси мақоми 

ҳуқуқии сарвари давлат на танҳо шакли идоракунии давлатй, балки меъёрҳои 

функсионалӣ, ҳаҷми ваколатҳои амалй, табиати ҳокимиятӣ, сатҳи дахолати 

институтсионалӣ ба ҳокимияти қонунгузор ва иҷроия, ҳамчунин механизми 

ҷавобгарӣ ва масъулидт ба сифати меъёрҳои калидӣ ҷудо ва таҳлил карда 

шаванд. Чунин равиши методологӣ фарқияти назариявиро возеҳ нишон дода, 

имкон медиҳад, ки хулосаи илмӣ аз сатҳи тавсифи умумӣ ба сатҳи таснифи 

илмӣ асоснок ва дорой арзиши назариявию амалй боло бурда шавад.

Бо вуҷуди назарияи пешниҳодшуда, таҳқиқоти диссертатсионии 

Сулаймонзода Манучеҳр Субҳоналӣ кори илмӣ-таҳқиқотии комил буда, 

мустақилона ва дар сатҳи баланди илмӣ иҷро шудааст., Кор ба меъёрҳои 

касбии диссертатсия ва автореферат пурра мутобиқ буда, натиҷаҳои 

бадастомада эътимодноканд, хулосаҳо ва тавсияҳо асоснок ва илмӣ 

мебошанд.

Дар маҷмуъ, диссертатсияи Сулаймонзода Манучеҳр Субҳоналӣ дар 

мавзуи «Вазъи ҳуқуқӣ-конститутсионии сарвари давлат дар кишварҳои 

Осиёи Марказӣ: таҳлили муқоисавӣ-ҳуқуқӣ» барои дарёфти дараҷаи илмии 

доктори илмҳои ҳуқуқшиносӣ аз рӯйи ихтисоси 12.00.02 - Ҳуқуқи 

конститутсионӣ, ҳуқуқи мурофиаи судии конститутсионӣ ва танзими 

ҳуқуқии ҳокимияти маҳаллӣ дар сатҳи баланди илмӣ анҷом ёфта, ба талаботи 

Тартиби додани дараҷаҳои илмӣ, ки бо Қарори Ҳукумати Ҷумҳурии 

Тоҷикистон аз 30 июни соли 2021, №267 тасдиқ гардидааст, комилан 

мутобиқ мебошад. Аз ин рӯ, муаллифи диссертатсия сазовори дарёфти 

дараҷаи илмии доктори илмҳои ҳуқуқшиносӣ аз рӯйи ихтисоси номбурда 

маҳсуб мегардад.

мебошад. Аз ин ру, муаллифи диссертатсия сазовори дарёфти дараҷаи илмии 

доктори илмҳои ҳуқуқшиносй аз рӯйи ихтисоси номбурда маҳсуб мегардад.

Тақриздиҳанда:

Доктори илмҳои ҳуқуқшиносӣ, дотсент,
>■

моувини раиси Кумитаи қонунгузорӣ ва

ҳуқуқи инсони Маҷлиси намояндагони 

Маҷлиси Олии Ҷумҳурии Тоҷикистон 

« !б) » соли 2025.

Имомзода Н.М.

Суроға: 734025, Ҷумҳурии Тоҷикистон, ш. Душанбе,

ноҳияи И. Сомони, хиёбони Рудаки 108, ҳуҷраи 20.

Телефон: (+992) 904 200 400.

E-mail: nilufar-2010@mail.ru

Имзои Имомзода Н.М.-ро тасдиқ мекунам:

Мудири шуъбаи кадрҳо ва коргузории

махсуси Дастгоҳи Маҷлиси намояндагони

Маҷлиси Олии Ҷумҳурии Тоҷикистон

Суроға: 734025, Ҷумҳурии Тоҷикистон, ш. Душанбе,

Сафарзода Ф.С.

ШӮЪБАИ
КАДРҲО

ВА КОРҲОИ
МАХСУС

ноҳияи И. Сомони, хиёбони Рудаки 42,

Телефон: (992 37) 221-13-78.

E-mail: info@parlament.tj

« (б » соли 2025.

